
 

Haitian Creole 

 

Pou Piblikasyon Imedyat: 29 jen 2013 

 

GOUVÈNÈ CUOMO PATISIPE NAN OUVÈTI NOUVO KAZÈN PONPYE KEENE KI REBATI APRE  

OURAGAN IRENE 
 

Eta New York te Bay $825.000 Dola pou Bati Nouvo Kazèn nan apre yo te Redui nan  

Finansman Federal 

 

Jodi a, Gouvènè Andrew M. Cuomo te patisipe nan seremoni koupe-riban nouvo kazèn ponpye a nan 

Keene. Fondasyon orijinal la te detwi nan inondasyon yo pandan Ouragan Irene nan mwa out 2011. Eta 

New York te bay $825.000 dola nan finansman an pou ede bati nouvo kazèn nan apre finansman federal 

pou pwojè a te redui ane pase.  

 

Gouvènè Cuomo di konsa, “Lè Ouragan Irene te fè anpil domaj ki pa t janm genyen anvan nan Keene, li 

te ka sanble tankou ti vil sa a pa ta janm retounen nan aktivite li, men jodi a, nou kapab selebre yon lòt 

senbòl reyalite a, kèlkeswa defi a, Nouyòkè yo kapab epi y ap rebati yon fason ki pi solid pase anvan. 

Irene te detwi kazèn ponpye a sou plan literal, men kounye a, an gran pati nan angajman leta kontinye 

pran pou pwojè sa a ak kominote a, nou kapab selebre yon kazèn dènye modèl tounèf. Mwen kontan 

pou wè dis mwa apre Leta te pran devan pou ede pwojè sa a vanse, nouvo bilding lan louvri jodi a, pou 

bay premye sekouris sa yo yon baz kay ki dwe sèvi pèp Keene.”  

 

Pandan konstwiksyon nouvo kazèn ponpye a te gen chans pou kòmanse nan mwa out 2012, Ajans 

Federal pou Jesyon Ijans (FEMA) te anonse li ta retire $340.000 dola nan premye sibvansyon $680.000 

dola nan finansman yo te dwe pwomèt pou pwojè a. Imedyatman apre anons sa a, Gouvènè Cuomo te 

bay yon premye envestisman $640.000 dola nan sibvansyon Eta a pou Konte Essex.  

 

Lajan sa a te ranplase kantite lajan FEMA te retire a, epi rès $300.000 dola nan èd leta te sèvi pou 

ranbouse Depatman Ponpye Keene pou depans pou achte teren pou bati nouvo kazèn nan. Depi anons 

lan, Eta a te bay yon lòt $185.200 dola—pou mete envestisman total Leta a $825.200 dola nan pwojè a. 

 

San aksyon rapid leta, òf orijinal sou konstwiksyon nouvo kazèn ponpye a ta ekspire. Kontra yo te ka gen 

pou retounen pou bay òf yo ankò, sa ki lakòz gen plizyè mwa reta nan kòmansman pwojè a, si se pa ta 

plis. Olye sa, konstwiksyon nouvo kazèn ponpye a te kòmanse imedyatman apre anons premye 

finansman Gouvènè Cuomo. 

$825.200 dola nan sibvansyon yo te finanse nan Sibvansyon Debaz Devlopman Kominote Eta New York, 

ki anba kontwòl Biwo Renouvèlman Kominote Eta New York.  

 

Senatè Betty Little di konsa, "Depi yon ane, lè FEMA te retire fon yo, Gouvènè Cuomo te pran mezi byen 

vit pou bay lajan nou te bezwen pou fini kazèn ponpye a. Kalite dirijan Gouvènè Cuomo te ede nou fini 

pwojè sa a jan li te planifye a, epi gras ak travay di Gouvènè a ak anpil lòt moun, kominote nou yo ap 

rebati yon fason ki pi solid pase nou te konn fè sa anvan Ouragan Irene. Mwen di Gouvènè Cuomo mèsi 

pou devouman li pou ti vil sa a ak pou North Country.  

 

Manm Asanble Dan Stec di konsa, "North Country te frape di sitou nan Ouragan Irene, epi asistans ak 

sipò Gouvènè Cuomo te itil anpil nan efò nou t ap fè pou rekonstwiksyon an. Finalizasyon estasyon 

ponpye sa a se yon lòt prèv ki montre angajman Gouvènè a pou kominote nou yo se angajman ki sensè 

ak fò. Sa a se fason gouvènman eta a ta dwe ye: konpatisan, efikas ak disponib.” 

 

Bill Ferebee, Sipèvizè Ti Vil Keene, di konsa, “Depi dezan, apre Ouragan Irene, Gouvènè Cuomo te voye 

pifò èd ki nesesè nan kominote nou an pandan nou te kòmanse pwosesis difisil netwayaj ak pote sekou 

nan ouragan an. Ane pase, Gouvènè a te pase nan sa ankò, pou ban nou lajan ki nesesè pou bati nouvo 

kazèn ponpye nou. Epi kounye a, pandan pwojè a ap rive nan yon pwen final jodi a, mwen vle montre 

rekonesans mwen pou Gouvènè Cuomo poutèt li sipòte kominote nou an, epitou poutèt li asire nou te 

toujou jwenn resous nou te bezwen pou rebati.” 

